
				এই পাতাটির মুদ্রণ সংশোধন করা প্রয়োজন। 
合や চিঠিপত্র ।
এসেছিল কি ? তোমার কাছে এখন কে দাসী আছে ? প্রসবের সময় কষ্ট পাওনি তো ? এখন কী রকম আছ? তোমাদের প্রত্যেক খবর দিও– তুমি জানন আমার কতট। জানতে ইচ্ছে করে । তুমি যে দই খেতে চেয়েছ সেটা তো । এখন হবে না— তুমি দই খাবে আর আমার নাতনীটী কাশতে আরম্ভ করবে, সে হবে না। যখন সে দুধ খাবে না ੱਜ বোলে। অনেক দই পাঠিয়ে দেব, উনি বলছিলেন “ত। পাঠিয়ে দাওনা— সুধী খেতে পারবে” আমার বাপু সে পছন্দ হোল না, ছেলে খাবে বউ খাবে না— সে কি হয় । বিশেষতঃ তুমিই আমাদের লক্ষ্মী বউ-- সব বউদের মুখ উজ্জ্বল করেছ, আজকাল তোমার ছাড়া অার তো কারো সুন্দর ছেলে মেয়ে হয় না। একটি কাজ কোরো ভুলে না— সত্যকে বলে রেখো যখন কেউ লোক আসবে কিংবা যদি নতুন ঠাকুর আসে তোমাকে বলে যেন— তুমি রমা রাণীর আর খুকুমণীর দুজনকার তুটো গায়ের মাপ অবিশ্যি করে পাঠিয়ে দিও, খুকীর সামনের দিকে ' খোলা হবে কি বন্ধ হবে তাও বলে দিও। কি এককাজ কোরে। যদি বালিগঞ্জের দরজি যায় তার কাছে দিও, বোলো যে আমার দরজি যেদিন আসবে তার কাছে দিতে, কিন্তু ছোট কি বড় কিছু যদি বদলাবার থাকে আমাকে লিখে দিও। রমার মল কি তৈয়েরী হয়েছে ? যদি তৈয়েরী হয়ে থাকে কত মজুরী লাগল— বোলো পাঠিয়ে দেব আমি তখন তাড়াতাড়িতে দিতে পারিনি, যদি না হয়ে থাকে তো তাড়া দিয়ে করিয়ে দিও। সুধীর কি খবর হাইকোর্টে যায় ?

